
Mino aho fa mbola misy ihany ireo Malagasy mahatadidy fa nitsidika an’i Madagasikara ary
tonga teny anatin’ny Rovan’i Manjakamiadana mihitsy ny Printsy Philip Mountbatten izay
nodimandry ny 9 avrily 2021, teo amin’ny faha 99 taonany. Vadin’ny Mpanjakavavy Elizabeth II
izy nanomboka ny 20 novambra 1947.

  Dany Be sy Jeannot Ramambazafy nalain'i Rado Rakotoseheno, zanak'i Dany Be, sary    Raha mitady izany fitsidihina izany anefa ianao dia tsy ho hitanao n’aiza n’aiza izany ao amin’nytambazotra serasera Internet. Inona ny antony izany « fanadinoana » izany eo amin’nyTantaran’ny olo-malaza maneran-tany ? Asa loatra, fa tsy hidirana lalina izany. Soa ihany anefanisy ny sarin’i Daniel Rakotoseheno na i Dany Be, 87 taona amin’izao fotoana izao.  Nivoaka tao amin’ny haino aman-jery maneran-tany mihitsy ilay filazana fa nodimandry nyvadin’ny Mpanjakavavy anglisy Elizabeth faharoa, ny 9 avrily 2021. Avy hatrany dia tsaroako faefa nitsidika an’i Madagasikara izy. Lasa ary aho nanao fikarohana toa ny mahazatra ahy.Nitady ka nitady fa indrisy : tsy misy miresaka izany na ireo gazety boky toan-dry «Paris Match»aza.   Ny 6 ka hatramin’ny 30 septambra 2016, nisy fampirantiana ny sarin’i Dany Be tao amin’nyCGM («Cercle germano-malagasy») Analakely. « Ensemble pour le photojournalisme » nonatao lohatenin’ilay fampiratiana. Ny «photojournalisme»moa dia tsy hoe sary pika alain’ny mpianakavy etsy amin’ny «jeux d’eau esplanade Analakely»rehefa fety ny andro, na koa sary ofisialin’ireo mpitondra maneran-tany. Tsia. Ny « photojournalisme »dia fomba fakana sary mitaratra tsy misy filiriny ny zava-niseho marina tamina tranga iray izaytsy hiverina intsony ary tsy azo haverina intsony koa.  

  Tao anatin’io fampiratiana io ary ny nisy io sarin’ny Printsy Philip Mountbatten, nitsidika nyRovan’i Manjakamadiana, ny volana novambra 1985, sy ny Lapan’ny Mpanjakavavy mbola tsykilan’ny afo. I Dany Be moa mbola ao Ampandrana soa aman-tsara izao. Manahirana anefa nyhanatona azy amin’ity viriosy mahafaty ity. Mino kosa isika fa mety misy sarin’i Printsy Philiphafa any. Fa dia io tokana io aloha no manaporofo fa tonga teo Antananarivo ny vadin’nyMpanjakavavin’ny Anglisy, Elizabeth II.   Raha dinihina dia tsy fitsidiana ara-pomba ofisialy ilay izy fa karazana fitsidiana ara-fizahantanymipetraka eo amin’ny lafin’ny Tantara. Satria vitsy amin’ireo tanora ankehitriny no tsy mahalalafa efa tamin’ny andron’ny Mpanjakavavy Ranavalona I (1828-1861) no nanomboka nyfifandraisana eo amin’i Madagasikara sy Angletera. Izany ? hoy izao ireo tsy mahatoky tena sytsy mahatoka maty raha tsy avy nandevina. Eny, Tompokolahy, marina, Tompokovavy. Ny 3jolay 1836 dia nanapakevitra ny Mpanjaka Ranavalona I ny handefa iraka ho any Eoropahanazava ny politikany ivelany). Ireto avy ny Malagasy nosafidiany manokana ho solontenany : Andriantsitohaina, IX Voninahitra, mpitarika ny delegasiona ; Andriantseheno,VIII Voninahitra ;Ramanankoraisina, VIII Voninahitra ; Raharolahy, VIII Voninahitra ; Ranera, VII Voninahitra ; Rasatranabo, VII Voninahitra  sy Razedaoro, «Chambellan»-ny Mpanjakavavy Ranavalona I. Mbola hisy ny fotoana hanazavako io resaka «Voninahitra»io. Fa ny azoko ambara dia ny XII Voninahitra mitovy ny grady «Général d’Armée».  

  Ny 9 Febroary ka hatramin’ny 19 marsa 1837 izy enin-dahy ireo no nivahiny tao Angletera. Nympiandraikitra ambony voalohany nandray azy ireo dia ny Lehiben’ny «Foreign Office», TheRight Honorable Vicount Palmerston. Avy eo dia noraisin’ny Mpanjaka Guillaume IV (William IVamin’ny teny anglisy) tao amin’ny Lapan’ i Saint James ao London ary koa tao amin’ny «Château de Windsor», ny 1 Marsa 1837. Tao amin’ity toerana malaza eran-tany ity no nandraisan’ny vadin’nyMpanjaka Guillaume IV, ny Mpanjakavavy Adélaïde Louise Thérèse Caroline Améliede Saxe-Meiningen, io delegasiona malagasy io. Ho vavolombelon’izany fihaonana izany diahosodoko nataon’i Henri Room (1802-1850). Nanotrona ny Mpanjakavavy Adelaïde tamin’izanyfihaonana izany dia i J.J. Freeman, izay efa misionera taty Madagasikara. Misy dika mitovin’iosary io, azonao jerena ao amin’ny «Musée de la Photographie de Madagascar»ao Andohalo Antananarivo. Avy eo moa dia tany Frantsa io delegasiona malagasy io arynoraisin’ny Mpanjaka frantsay Louis Philippe. Fa resaka hafa izany…  Fa raha mikasika ny fifandraisana eo amin’i Madagasikara sy Angletera dia efa tamin’ny taona1817 no efa nisy. Gaga sy talanjona ianao. Raha fintinina dia izao : ny 4 febroary 1817 diananao sonia ny atao hoe «Traité d’amitié et de paix» (Fifanarahana ara-pirahalahiana syara-pandriampahalemana) teo amin’ny fanjakana Malagasy sy ny Fanjakana Anglisy, nyMpanjaka Radama I sy ny Kapiteny Lesage. Ity farany dia irak’i Robert Townsend Farquhar,governora anglisy tao amin’ny Nosy Maorisy, zanatany anglisy tamin’izany andro izany.  Taty aoriana, satria tsy nanana masoivoho maharitra any ivelany ny Malagasy, dia nisy dimy nymasoivoho mandehandeha na «représentations diplomatiques itinérantes». Ny voalohany diataona 1820, izay nalefan’ny Mpanjaka Radama I tany Angletera; ny faharoa io noresahina eoambony io, ny taona 1837 ; ny fahatelo dia ny taona 1862, ka i Lambert no nalefan’ny MpanjakaRadama II tany Frantsa sy Italia ; ny faha-efatra dia delegasiona nalefan’ny MpanjakaRasoherina tany Angletera sy Frantsa ny taona 1882 ary ny faha-dimy dia ilay delegasionanalefan’ny Mpanjakavavy Ranavalona II tany Angletera, Frantsa, Italia, Amerika avaratra aryAlemaina. Tsy azo adinoina fa ny 15 Mey 1883 dia nisy fifanarahana natao sonia tao Berlin,mitondra ny lohateny hoe «Traité de Paix et de Commerce» (Fifanarahana ara-pandriampahalemana sy ara-barotra) eo amin’nt fanjakana malagasy sy nyfanjakana Alemà tamin’izany fotoana izany.  

  Raha hiverenana ny Printsy Philip Mountbatten dia i Anne d’Angleterre - zanaka vavy tokan’nyPrintsy Philip sy ny Mpanjakavavy Elizabeth II ary zandrin’ny Printsy Charles-, no nitsidika an’iMadagasikara ny 23 ka hatramin’ny 26 oktobra 2017. Fitsidihana ara-pomba ofisialy izy io satriananamarihina ny faha-200 taonan’ilay fifanarahana tamin’ny taona 1817 voaresaka etsyambony. Maro ireo toerana notsidian’ny Printsesy Anne sy ny vadiny, ny Vice-Amiral SirTimothy Laurence, teto Madagasikara, fa ireto roa manaraka ireto no nisongadinaara-panjakana. Ny alin’ny 23 Oktobra 2017 dia nisy ny fisakafoanana teny amin’nyLapam-panjakana ao Iavoloha. Tamin’io alina io izy no nakarin’ny Fanjakana malagasy ho «Grand-Croix de Deuxième classe de l'Ordre National de Madagascar»izy.  

  Ny ampitso dia nitsika fotodrafitrasa maro teto Antananarivo ry zareo ny maraina ary nytolakandro dia nanatrika fotoam-pivavahana tao amin’ny Katedraly anglikana Saint-LaurentAmbohimanoro, nanamarihina ny faha-200 taonan’ny fanaovan-tsonia tamin’ny taona 1817.Ivelan’ireo dia ireto manaraka ireto, tanisaina eto ho an’ny Tantara iombonana : 25 oktobra2017 : tonga tao amin’ny tanànan’i Mandena ry zareo, amoron’ny Alan-javaboarin’i Marojejy,amin’ny maha Filohan’ny fikambanana «Save the Children UK» an’ny Printsesy Anne.Taorian’izany dia nisy ny lanonam-pahatsiarovana tao amin’ny fasana «Commonwealth War Graves Commission Cemetery», any amin’ny làlana mankany Ramena, Antsiranana. Satria aza adino fa nisy ny natao hoe «Opération Ironclad»(ny 5 ka hatramin’ny 8 mey 1942) izay nanafihin’ny Anglisy an’i Diego Suarez, zanatanyfrantsay teo amban’ny fiahian’ny governemantan’i Vichy, notarihin’ny Maresaly Philippe Pétain,izay niara-dia tamin’ny Alemà sy ny Japoney.   

Ny Printsesy Anne tao Sahamalaza  Io 25 oktobra 2017 io ihany dia nitsidika ny valan-javaboary Sahamalaza ao amin’ny nosyRadama (Avaratra andrafanan’i Madagasikara) ry zareo, izay toerana iasan’ny «Associationeuropéenne pour l’Etude et la conservation des lémuriens», karazan-gidro izay mitady ho lany tamingana… Avy eo dia nitokana ara-pomba ofisialy ny «Centre d’Interprétation Fotsimaso»ao Antsohihy ny zanaky ny Mpanjakavavy Elizabeth II sy ny Printsy Philip. Ny 26 Okotobra2017 dia nofaranan’ny Printsesy Anne tamin’ny fitsidihina ny BMH (Bemaso «Bureau Municipal d’Hygiène») ao Isotry Antananarivo. Ny diany teto Madagasikara. Marihina fa manana andraikitra aminafotodrafitrasa ara-sosialy maro maneran-tany ny zanaka vavy tokan’i Philip Mountbatten izaynatao veloma farany ny 17 avrily 2021, tao amin’ny «Château de Windsor»ary ny nasitrika tao amin’ny «caveau royal»ao amin’ny «Chapelle Saint George»ny nofo mangatsiakany.   

  Jeannot Ramambazafy- Mivoaka ihany koa ao amin’ny «La Gazette de la Grande île»,alarobia 21 marsa 2021  

